
Kæru bræður,

Nú er nýtt starfsár hafið hjá okkur í Round Table Íslandi. 
Ég er bæði þakklátur og stoltur af því trausti sem mér 
hefur verið sýnt með því að fela mér embætti forseta 
hreyfingarinnar. Fram undan er gríðarlega spennandi 
vetur með ótal tækifærum til að hittast og teibla.

Við í landstjórninni leggjum sérstaka áherslu á innlenda 
starfið í vetur. Við viljum heimsækja klúbba og viðburði 
um allt land, vera á gólfinu með fólkinu okkar og taka 
þátt þar sem hjarta hreyfingarinnar slær. Fyrir mér er 
hlutverk landstjórnarinnar að styðja við klúbbana, vera til 
staðar fyrir teiblara um land allt og efla tengslin, bæði 
hér heima og við félaga okkar á erlendri grundu. Við 
munum að sjálfsögðu halda áfram að rækta þá sterku 
stöðu sem íslenska hreyfingin hefur byggt upp á 
alþjóðavettvangi undanfarin ár, en heimavöllurinn verður 
í forgrunni.

Haustið er jafnan annasamur tími í nýliðun. Nýliðun snýst 
þó ekki bara um að bjóða góðum mönnum inn í 
klúbbana ykkar. Þá byrjar í raun mikilvægasta verkefnið: 
að taka vel á móti þeim, kynna þá fyrir hópnum og 
starfinu og gera þá að teiblurum. Ef við vöndum okkur á 

þessu sviði fáum við inn menn sem festa sig í sessi og 
munu efla bæði klúbbana og hreyfinguna.

Hvetjum nýliðana okkar eftir þörfum, leyfum þeim 
snemma að taka að sér hlutverk og hlustum á 
hugmyndir þeirra. Kynnum þá ekki aðeins fyrir eigin 
klúbbi, heldur einnig landsstarfinu og öllu því frábæra 
sem Round Table hefur upp á að bjóða. Þannig 
aðlögumst við nýjum tímum, höldum áfram að vera 
eftirsóknarverður félagsskapur fyrir unga menn og 
byggjum hreyfinguna upp til framtíðar.

Ég hvet ykkur alla til að þverteibla af krafti í vetur. 
Mætum á fulltrúaráðsfundina, tökum þátt í þeim 
fjölmörgu og fjölbreyttu viðburðum sem eru á 
dagskrá í vetur og kíkjum á fundi hjá öðrum klúbbum. 
Þar verða til sögurnar, tengslin og vináttan.

Ég hlakka til að hitta ykkur sem flesta á starfsárinu og 
eiga saman góðar stundir.

Ykkar í teibli,

Guttormur Ingi
Forseti Round Table Íslands 2026–2027

ÁVARP
FORSETA
RTÍ



Kæru bræður,

Geðveikar fréttir! Ef einhver hefði sagt mér þegar ég tók 
við sem ritstjóri að Arthúr ætti eftir að fara svona langt, 
þá hefði ég örugglega haldið að sá sem sagði mér þetta 
væri eitthvað að grínast. En Arthúr fékk víst 
viðurkenninguna Besta blað ársins hjá Round Table 
International!

Þetta er stór viðurkenning og eitthvað sem Arthúr fær í 
fyrsta skipti frá því að útgáfa blaðsins hófst, og ég get 
hreinlega ekki lýst því hvað ég er stoltur, þakklátur og 
satt að segja bara smá í sjokki.

En við skulum hafa eitt alveg á hreinu: þessi verðlaun eru 
ekki bara mín. Þetta stóra afrek er okkar allra, því Arthúr 
er bara tómt PDF-skjal án ykkar og sagna ykkar. Blaðið 
okkar er í rauninni bara stór, glæsilegur spegill á allt það 
geggjaða starf sem hver einasti teiblari er að gera á 
hverjum einasta degi.

Galdurinn gerist ekki þegar ég er að setja upp blaðið, 
hann gerist þegar þið mætið á fundina, þegar þið 
skellið ykkur erlendis og tengist bræðrum alls staðar í 
heiminum, og þegar þið hafið áhrif í samfélaginu og 
gerið gagn með góðgerðarstarfi. Það eru allar þessar 
sögur, hláturinn og upplifunin sem þið skapið sem 
gera það svo ótrúlega gaman að fá að fanga þessi 
augnablik og gera þau eilíf á blaðsíðum Arthúrs.

Takk fyrir að senda inn efni, takk fyrir félagsskapinn og 
takk fyrir að gera Round Table að því sem það er. 
Lyftum glasi, klöppum okkur á bakið og höldum áfram 
að gera sögur sem er þess virði að skrifa um!

YiT, Ykkar í teibli
Danilo Nava
Ritsjóri Round Table Ísland 2025-2027

ÁVARP
RITSTJÓRA
RTÍ

HRINGURINN
STÆKKAR ÞEGAR
HANN ER STERKUR
Round Table hefur aldrei snúist um stærð. Það sem 
dregur okkur saman er einfaldara og um leið 
dýrmætara: vináttan, samstaðan og vissan um að 
einhver sé til staðar þegar á reynir. ef við viljum að 
hreyfingin dafni á Íslandi þurfum við að byrja þar, við 
borðið sjálft!

Samstaða er ekki stórt orð sem við drögum fram á 
tyllidögum. Hún birtist í litlum hlutum.
Í símtali til félaga sem hefur verið óvenju fjarverandi. Í 
hendi sem rétt er fram þegar flytja þarf búslóð eða 
halda viðburð. Í því að spyrja „hvernig hefur þú það? 
og hlusta í raun á svarið. 
Slík augnablik byggja upp traust, og traust er 
grunnurinn sem allt annað hvílir á.

Stuðningur þarf þó ekki alltaf að vera hávær. Í hverjum 
klúbbi eru menn sem tala sjaldan á fundum. Þeir mæta, 
hlusta og leggja sitt af mörkum í hljóði. Þögn þýðir ekki 
áhugaleysi. Oft býr á bak við hana mikil hugsun, reynsla 
og hlýja sem bíður eftir réttu tækifæri. Það er á ábyrgð 
okkar allra að skapa það tækifæri.

Hvernig gerum við það? Nokkrar einfaldar hugmyndir:

• Gefum rými. Þegar einhver hefur talað, bíðum 

aðeins áður en næsti tekur við. Þögnin gefur 

öðrum færi á að koma inn.

• Spyrjum beint og af virðingu. „Hvað finnst 

þér?" opnar dyr sem almenn spurning til 

hópsins gerir ekki.

• Deilum ábyrgð. Gefum nýjum og hljóðlátari 

félögum verkefni sem hæfa þeim, ekki til að 

þrýsta á þá heldur til að sýna traust.

• Þökkum framlag, líka þegar það er lítið.
Viðurkenning kostar ekkert en getur breytt 

miklu.

• Höldum utan um hvern annan utan funda.
Kaffibolli eða göngutúr gerir stundum meira en 

löng ræða.

• Þegar nýliði sýnir áhuga. Styðjum við hann 

með því að mæta með honum á fundi utan 

okkar klúbbs og kynna hann fyrir öðrum.

Þegar menn finna að þeir tilheyra og að rödd þeirra 
skiptir máli, verða þeir sendiherrar klúbbsins án þess að 
nokkur biðji þá um það.

Þar kemur vöxturinn inn. Hann á ekki að vera keppni 
um fjölda félaga. Hæfilegur vöxtur er sá sem 
klúbburinn ræður við án þess að missa hlýjuna. Betra er 
að taka vel á móti fáum en að bjóða mörgum sem finna 
sig svo ekki heima. Nýr félagi þarf að upplifa strax að 
hann sé velkominn, að einhver bjóði honum sæti og 
kynni hann fyrir öðrum. Fyrstu skiptin ráða oft úrslitum.

Þess vegna er best að vöxturinn spretti af því sem fyrir 
er. Menn koma gjarnan til okkar vegna þess að þeir sjá 
vináttuna í verki hjá félaga sem þeir þekkja. Sú sýn er 
sterkari en nokkur auglýsing. Ef við hlúum að innra 
starfinu fylgir hið ytra á eftir.

Við megum líka muna að klúbbar eru ólíkir og hver 
hefur sinn takt. Sumir vilja vaxa hraðar, aðrir hægar. 
Samstaða felur líka í sér að virða það, læra hver af 
öðrum, deila því sem hefur reynst vel og hjálpa þar 
sem þörf er á milli klúbba.

Að lokum er þetta einfalt. Hreyfing sem stendur þétt 
saman, hlustar vel og gefur öllum rödd þarf ekki að 
óttast framtíðina. Hún vex á sínum hraða og á sínum 
forsendum, og verður sterkari fyrir vikið.

Rétt eins og við leggjum hvor öðrum lið skulum við 
minna okkur á að í hringnum er pláss fyrir alla, líka þá 
sem tala lágt.

Ykkar bróðir
Fannar Emil H. Jónsson.

Ávarp siðameistara RTÍ



MAGNÚS TORFI MAGNÚSSON | RT-8/REYKJAVÍK

BYRJUN MÍN Í ROUND TABLE OG FYRSTU 
HITTING MÍN MEÐ TEIBLARAR ERLENDIS
Reynslusaga
Magnús heiti ég. Ég kalla mig yfirleitt nýjasta nýliðann. 
Allavega þegar þessi póstur er skrifaður er ég það 
ennþá. Ég byrjaði í RT-8 núna í febrúar 2026. 

Ég heyrði fyrst almennilega af Round Table frá einum af 
mínum bestu vinum, Sindra Arnarssyni, sem er í RT-11 í 
Eyjum. Stuttu eftir að hann flutti aftur heim til Eyja fór 
ég í heimsókn til hans og maðurinn gat varla talað um 
annað en Round Table. Ég hugsaði bara með mér: 
„Fínt, flott. Gott að heyra að hann sé búinn að finna sér 
góðan samastað.“

Svo líður ekki á löngu þar til ég fer að kynnast frænda 
mínum, Georg Aspelund, betur. Við eigum eitt gott 
kvöld saman yfir bjór og hann fer líka að segja mér allt 
um Round Table. Það var eiginlega á því augnabliki 
sem ég hugsaði: Kannski ætti ég bara að tékka á 
þessu. Fljótlega eftir áramót sendi ég frænda skilaboð 
og læt hann vita að ég sé tilbúinn að prófa. Hann 
tengir mig við Togga, sem var þá formaður RT-8. Ég 

geng svo inn í Minigarðinn og kem að borði þar sem 
sitja bæði ungir menn og menn upp að mínum aldri. 
Það fyrsta sem þeir gera er einfaldlega að taka utan 
um mig og bjóða mig velkominn. Mér fannst það vera 
mikil viðbrigði við það hvernig maður er vanur að 
kynnast nýju fólki.

Þótt ég hafi bara náð seinni hluta starfsársins þurfti ekki 
meira en nokkra fundi að finna fyrir því sama og hafði 
verið lýst fyrir mér og svo sá AGM-ið alveg um að 
sannfæra mig um að ég væri á réttri leið í réttum 
félagsskap.

Ég hafði fundið nýjan samastað meðal nýrra vina. Menn 
sem eru tilbúnir að hlusta á það sem maður hefur að 
segja, taka manni eins og maður er og bjóða mann 
velkominn.

En já, þá kem ég mér loksins að efninu.

Ferðasaga frá Talinn

Löngu áður en ég gekk í RT var ég búinn að ákveða að 
fara á bjórhátíðina í Tallinn 2026, sem reyndist svo líka 
vera tíu ára afmæli hátíðarinnar. Smá bakgrunnur um 
mig: Ég elska að smakka nýjan bjór. Ég elska að brugga 
bjór. Ég hef verið að ferðast um heiminn á bjórhátíðir til 
að hafa afsökun um að heimsækja nýja staði. Þannig 
þetta ferðalag var löngu ákveðið.

Vikuna fyrir ferðina fór ég samt að hugsa: Kannski ætti 

ég að reyna að hitta einhverja Teiblara í Helsinki og/
eða Tallinn? Ég ákvað því að joina Facebook-grúppuna 
Travelling Tablers & Circlers. Ég fylgdist aðeins með 
þar og var alveg við það að henda inn pósti og spyrja 
hvort einhverjir í Helsinki eða Tallinn væru til í drykk og 
sína mér aðeins um á meðan ég væri þarna.

Akkúrat á þeim tímapunkti póstar þáverandi formaður 
sænska klúbbsins RT-20  (og nú nýr vinur minn ) Taymaz 
Tahmasebi Aria inn í grúppuna.

Með smá hiki ákvað ég að svara: „I am RT8 Iceland. I 
will also be in Tallinn this weekend.“ Ég hafði ekki 
hugmynd um hvað væri í vændum. Ég hugsaði með 
mér að í versta falli yrði ekkert úr þessu og þá væri ég 
hvort sem er með bjórhátíðina mína.

Ég mæti svo aðeins ryðgaður niður á höfn eftir 
bjórsmakk gærdagsins og bíð þar eftir að ferjan klári 
að tæma sig í sennilega 45 mínútur. Á þeim tímapunkti 
er ég farinn að efast aðeins um lögmæti þessa hittings 
og velta því fyrir mér hvort ég sé mögulega bara að 
gera mig að fífli.

En nei. Akkúrat þegar ég er að fara að gefast upp 
birtist þarna föruneyti Svía og það fer ekkert á milli 
mála hverjir þeir eru. Taymaz sjálfur mættur í sænskri 
fótboltatreyju með sænska fánann sem skikkju. Þarna 
vissi ég strax að það hafði verið þess virði að mæta.

Við röltum af stað á næsta áfangastað þar sem við 
hittum Toni Vahtera úr landssamtökum RT Finland og 
RT-26, ásamt tveimur öðrum Finnum úr sama klúbbi, að 

mig minnir. Þeir tveir höfðu takmarkaðan áhuga á því 
að fá sér öl með okkur enda sjálfir á leiðinni aftur til 
Helsinki. Eftir að þeir höfðu kvatt kemur Toni hins vegar 
og sest með okkur. Við kynnumst aðeins og, eins og 
gengur og gerist, fáum okkur fleiri drykki.

Eftir nokkra drykki spyr Toni hvort það sé í lagi að 
kærastan hans joini hópinn. Við tökum því auðvitað allir 
fagnandi. Eftir smá göngutúr um gamla bæinn í Tallinn 
hittum við hana. Hún heitir Minna Laaksonen og er í 
LC-7 í Finnlandi. Hún býr og starfar í Tallinn og Toni 
kemur yfir frá Helsinki um helgar til að eyða tíma með 
henni.

Þarna vorum við allt í einu komnir með local guide. 
Minna fer með okkur á nokkra flotta bari og kvöldið fer 
almennilega af stað. Við deilum sögum, kynnumst og 
ég reyni að gefa mér tíma til að spjalla við alla í 
hópnum. Og tengingin varð greinilega ágæt.

Allavega það góð að þau bíða nú spennt eftir næstu 
ævintýrum með mér. En tími Svíanna í Tallinn fór að 
styttast. Þeir þurftu að koma sér niður að höfn til þess 

að missa ekki af ferjunni aftur heim, þannig að við 
færðum okkur á einn bar í viðbót, akkúrat við 
bryggjuna. Þangað kemur svo Rene Sildvee, IRO 
Eistlands, gefur strákunum í RT-20 áritað flagg og fær 
sér einn drykk með okkur.

Á þessum tímapunkti kemst ég svo að því að ég er í 
raun staddur á B-fundi hjá þessum mönnum. Þarna er 
Taymaz að láta af sér keðjuna og við tekur Hassan Shah 
sem formaður klúbbsins, við góðar undirtektir. Stuttu 
seinna er gamanið búið í landi hjá Svíunum. Þeir haska 
sér um borð í ferjuna áður en hún siglir án þeirra og ég 
kveð þá alla.

Ég kveð Finnana líka. Þau vita að ég er á leiðinni á 
bjórhátíðina og bjóða mér að koma og hitta sig seinna 
um kvöldið til að horfa á hokkíleik þar sem Finnland var 
að keppa til úrslita.

Leiðir okkar skilja þarna um stund og ég mæti loksins á 
bjórhátíðina sem hafði jú verið tilgangurinn með 
ferðinni til að byrja með.

En það var eitt vandamál. Bjórhátíðin gat bara ekki 
matchað orkuna sem ég var nýkominn úr. Þannig að ég 
stoppa þar frekar stutt, fæ mér kvöldmat og næ mér í 
smá lúr.

Svo er ég bara mættur aftur. Ferðalagið heldur áfram 
með Toni og Minnu. Ég þurfti reyndar á endanum að 
halda á Toni út í leigubíl. Hann hafði greinilega ekki 
alveg sama úthald og ég í drykkjunni. Það gætu 
mögulega hafa verið þessi tvö Jameson-skot sem ég 
gaf honum.

En allavega (það skemmdi ekki kvöldið) Þetta var bara 
ein risastór, góð stund. Ég fór til Tallinn með plön um 
að fara á bjórhátíð og hugmynd um að það gæti verið 
gaman að hitta kannski einhverja Teiblara í leiðinni.

Ég kom heim með eitthvað allt annað. Nýja vini frá 
Svíþjóð, Finnlandi og Eistlandi. Sögur sem ég hefði 

aldrei getað planað fyrirfram. Og fyrst og fremst miklu 
betri skilning á því hvað það er sem Sindri, Georg og 
allir hinir höfðu verið að reyna að segja mér frá þegar 
þeir töluðu um Round Table.

Ég held að ég hafi loksins fattað þetta. Þetta var mín 
fyrsta alvöru reynsla af því hvað „Tabling“ getur þýtt 
utan Íslands — og þetta er minning sem ég mun halda 
ástfóstri við að eilífu.

Takk fyrir lesturinn.

Nafn:
Guttormur Ingi
Embætti:
Forseti 
RT Klúbbur:
RT6
Hvenær varstu tekinn inn í klúbbinn þinn?:
Rétt fyrir NTM(NEAR í dag) fundinn sem RT-6 héllt 2015
Fyrsti Fulltrúaráðsfundur: 
Febrúar Fundurinn í Hveragerði 2020 ef ég man rétt.
Eftirminnilegasti Fulltrúaráðsfundur: 
Líklega Hveragerði því ég var edrú alla þá helgi en 
Kosningarnar á Eskifirði munu seint gleymast
Fyrsti Erlendi fundur:
90 ára afmæli Roundtable í Bretlandi 2017
Eftirminnilegasti Erlendi fundur:
Eurosail 2024 
Hvað gerir þú?:
Ég starfa hjá Landsbankanum í net og öryggismálum 
Uppáhaldsmatur:
Þessa dagana er það grillmaturinn, en ég hef mjög 
gaman af allskonar mat sem þarf að dunda sér við, 
Sushi, alvuru BBQ, Ramen og ferskt pasta
Uppáhaldsmynd eða þáttaseríu:
House, Mind hunter, Die hard, Boondock saints, Gömlu 

Starwars og allskonar scifi / löggu og serial killer 
tengdu efni.
Fyrsta starf:
Ég bar út DV, fyrsta full-time starfið var kerrutæknir hjá 
Hagkaupum í Skeifunni
Óvenjulegasta starfið:
Þegar eitt af verkefnum mínum var að “horfa á” og lesa 
þær inn á hótel video-leigu
Hvað viltu fá út úr þessi embætti í landsstjórn?
Minningar um geggjaðar stundir með frábærum 
mönnum, en draumurinn er að geta litið um öxl þegar 
þessu verkefni lýkur og verið stoltur af því sem við 
gerðum og að það hafi haft jákvæð áhrif á RT starfið 
hérna á Íslandi.
Hvaða ráð myndir þú gefa nýjum mönnum í 
klúbbnum?
Roundtable er risastórt og þú getur fengið ótrúlega 
mikið út úr roundtable, ef maður vill það, Þannig að 
mættu vel Farðu reglulega út fyrir þægindarammann, 
því það gerist ekkert nýtt eða spennandi á sófanum 
heima. En umfram allt njóttu tímans sem þú færð í 
teiblinu, því flestir okkar væru til í að hafa byrjað mikklu 
mikklu fyrr.

GUTTORMUR INGI
FORSETI RTÍ
RT6/REYKJAVÍK

Helgina 11.–12. september héldum við í RT17 á 
Selfossi upp á charter klúbbsins og fögnuðum því með 
innlendum og erlendum teiblurum. Helgin fór fram úr 
öllum væntingum. Pre-tours voru frábærir, stemningin 
var uppúr öllu valdi og var helgin full af hlátri, nýjum 
vinskap og ógleymanlegum stundum. Mætingin var 
frábær, þegar mest lét vorum við um 50 manns á 
aðalkvöldinu. Af þeim voru um 16 erlendir teiblarar. 
Gestirnir komu víða að: sjö frá Rúmeníu, þrír frá Belgíu, 
þrír frá Austurríki, tveir frá Hollandi og einn frá 
Eistlandi. Yngsti gesturinn var aðeins tveggja ára 
efnilegur teiblari frá Austurríki, sem við vonumst til að 
sjá aftur þegar hann verður orðinn fullgildur teiblari. 
Flesta þeirra höfðum við Mikki hitt áður á númeramóti 
17 klúbba í Zutphen þann 14. maí síðastliðinn, þar var 
tekið virkilega vel á móti okkur og leið ekki langur tími 
þar til fyrstu menn bókuðu sig á charter eventið okkar. 
Við í RT17 hlökkum til þess að hitta ykkur alla aftur og 
eiga fleiri svona stundir með þessum frábæra hópi.

Föstudagur 11. september

Dagurinn byrjaði snemma þar sem erlendir gestir voru 
sóttir á Keflavíkurflugvöll og keyrðir beint á Selfoss í 
morgunmat. Síðan var ferðinni haldið á Þingvelli, þar 
sem menn fengu að rölta um svæðið og á milli 
heimsálfa! Þá stóð samt helst uppúr að sjá Öxarárfoss 
og að horfa yfir svæðið af útsýnispallinum. Eftir vel 
blauta göngu var ferðinni haldið að Geysi, sem gaus 
fyrir gesti nokkrum sinnum. Þá var ákveðið að setja 
tímabundið hlé á gullna hringinn og fórum við næst í 
Friðheima þar sem var tekið vel á móti okkur og 
fengum við kynningu á starfseminni og smökkuðum á 
gómsætri tómatsúpu.

Laugarás Lagoon

Næsta stopp var Laugarás Lagoon, og það sló heldur 
betur í gegn. Mateusz, Teiblari úr 41 Club 17 í Zutphen 
í Hollandi, orðaði það svona: „You guys have ruined 

STEFÁN FREYR SMÁRASON | RT17/SELFOSS

RT17 CHARTER HELGI

me, I will never be able to go swimming again. The 
standard has increased so much... This is like flying in 
first class for the first time.“ Þetta var algjör hápunktur 
ferðarinnar fyrir erlendu gestina, sem fengu að upplifa 
sólsetrið ofan í lóninu.

Eftir lónið voru menn vel afslappaðir og svangir, og 
þegar komið var aftur á Selfoss var búið að græja mat 
og drykki. Rólegt var yfir flestum eftir matinn, enda 
margir orðnir þreyttir eftir langan dag og slakir eftir 
lónið. Einhverjir héldu þó fjörinu áfram fram á nótt og 
fengu að kynnast næturlífinu á Selfossi, sem reyndist þó 
fremur rólegt.

Laugardagur 12. september

Laugardagurinn hófst á sameiginlegum morgunmat í 
Karlakórshúsinu á Selfossi, þar sem boðið var upp á 
skyr, brauð og bakkelsi. Þaðan var ekið austur á Hellu, 
þar sem dagskráin hélt áfram.

Öldur brugghús og hellarnir á Hellu

Fyrsta stopp var í Öldur brugghúsi, þar sem hópurinn 
fékk frábæra kynningu á starfseminni og smakkaði 
mjöð, sem fyrir þá sem þekkja ekki er áfengur drykkur 
unninn úr hunangi og vatni, sem er talinn einn elsti 
þekkti áfengi drykkur, hugsanlega eldri en bæði bjór 
og vín. Nóg um það, næsta stopp voru hellarnir á 
Hellu, þar sem gestir fóru í lúxus hellaskoðun og fengu 
að smakka viskí og reykt kjöt. Þá var loksins komið að 
því að klára gullna hringinn sem hófst á föstudeginum 
og var ferðinni haldið í átt að Gullfoss. Á leiðinni fengu 
gestirnir óvænta sýn inn í íslenska sveitamenningu 
þegar ekið var fram hjá réttum þar sem bændur voru 
að smala fé, enda var þetta einmitt réttarhelgi víða um 
land. Við vorum heppnari með veður þennan dag og 
gátum notið þess betur að skoða Gullfoss saman. Að 
því loknu var ferðinni heitið aftur á Selfoss, þar sem 
gafst tími til að græja sig fyrir aðalviðburð kvöldsins.

12



Aðalviðburðurinn

Á aðalviðburðinum var boðið upp á íslenska kjötsúpu 
og kalt kjúklingapasta af bestu gerð. Eftirrétturinn var 
ekki síðri og bauð Mikki upp á íslenska útgáfu af ítalska 
eftirréttinum panna cotta, gerður úr íslensku skyri og 
bláberja coulis. Maturinn var virkilega góður, og við í 
RT17 erum gríðarlega heppnir að hafa tvo glæsilega 
kokka í hópnum okkar. 

Einnig var boðið upp á signature-kokteil kvöldsins, 
„Rússa Klói“, kókómjólkur útgáfa af White Russian 
drykknum. Virkilega góður drykkur, og við vonumst til 
að fá að bjóða fleirum upp á hann í næsta partíi!

Að borðhaldi loknu þakkaði Þröstur, formaður 

klúbbsins, fyrir samveruna og frábærar stundir okkar 
saman yfir helgina. Áður en hann stakk af í flug til 
Svartfjallaland tók hann á móti haugum af gjöfum sem 
erlendu gestirnir komu færandi hendi, sem við erum 
ákaflega þakklátir fyrir. 

Næst á dagskrá var happdrætti og uppboð, sem okkar 
kæri guðfaðir Gústi stjórnaði og gerði með mikilli 
prýði. Reyndar unnu RT17 meðlimir vandræðalega 
mikið í happdrættinu og varð til þess að Andri 
varaformaður afþakkaði einn vinning. 

Við erum ómetanlega þakklátir fyrir allar gjafirnar sem 
okkur bárust, bæði frá innlendum og erlendum 
gestum. Þessi helgi var frábær í alla staði og kvöldið 
mun seint gleymast hjá okkur. 

Líkt og síðustu ár þá skelltu RT-7 menn sér á 
Euromeeting í maí 2026. Venja hefur verið fyrir því að 
við tökum maka okkar með og á því var engin breyting 
þetta árið og var heildarfjöldi ferðalanga 22 manns. 
Euromeeting þetta árið var haldið í Haugasund í 
Noregi sem er 40.000 manna bær á suðvestur 
ströndinni.

Miðvikudagur: upphafið

Viðburðurinn sjálfur hefst á föstudegi en það mætti 
með sanni segja að okkar viðburður hafi byrjað á 
miðvikudegi þar sem talsverður fjöldi hittist á 
flugvellinum á Akureyri með bjór í hendi og tilbúin að 
keyra partíið af stað. Fyrsti kafli ferðarinnar var okkur 
sérstaklega mikilvægur þar sem við reyndum að koma 
okkar

besta manni, Gesti Arasyni, á óvart með heimsókn á 
spítalann þar sem hann dvaldi. Þar var farið yfir málin 
og í lokin var að sjálfsögðu skálað fyrir okkar besta sem 
í leiðinni hvatti okkar til þess að fara skemmta okkur. 
Ferðinni var þá haldið, hjá flestum, til Keflavíkur þar 
sem fólk gerði sér glatt kvöld á Hótel

Keflavík með drykkjum og mat til þess að krydda 
magann fyrir það sem koma skyldi.

Fimmtudagur: Flugið sem ætlaði aldrei að 
enda

Daginn eftir hófst svo flug-ferðalagið þar sem flogið 
var til Osló og þaðan til Haugasunds, eða svo 
vonuðum við. Stuttu fyrir lendingu í Haugasund heyrist 
flugmaðurinn segja eitthvað á borð við “blabla…we’re 
gonna give it a shot” sem fáir annaðhvort heyrðu eða 
náðu að tengja við. Svo gott sem örfáum metrum fyrir 
ofan flugbrautina ákveður maðurinn að hætta við 
lendingu og rikkja vélinni beinustu leið upp. Þetta er 
endurtekið tvisvar áður en förinni er heitir aftur til Osló

þar sem þokan var svo þykk að ekki var hægt að lenda. 
Ferðalagið endaði þó ekki þegar komið var aftur til 
Osló heldur var þá ákveðið að það ætti nú að reyna 
einu sinni enn að lenda í Haugasund, við misgóðar 
undirtektir farþega, en sem betur fer gekk það upp í 
þetta skiptið og ferðalangarnir komust loksins á hótelið 
seint um kvöld.

Ferðasaga 

BJARNI KONRÁÐ ÁRNASON | RT7/AKUREYRI

EUROMEETING 2026 Í NOREGI

Föstudagur: Heimapartí

Föstudagurinn byrjaði ósköp þægilega með 
takmörkuðum timburmönnum, fínum morgunmat og 
göngutúr um miðbæinn. Ekki þurfti þó á löngu að bíða 
eftir að fyrsti bjórinn rynni niður og héldum við okkar 
striki bara vel alveg fram að skráningartíma 
viðburðarins. Þá tók við setningarathöfnin sem haldin 
var í ráðhúsinu þar sem “Gussi” í RT-7 Noregi sýndi 
öllum glæsilegan hatt sem tileinkaður er Gesti Arasyni 
og mundi á endanum innihalda ótrúlegt magn af 
nælum og undirskriftum. Heimapartíin geta verið 
misjöfn hjá fólki en yfirhöfuð var mikil ánægja allra 
okkar ferðalanga með sín partí og mættu allir 
einstaklega hressir niður á næturklúbb til að loka 
kvöldinu eftir að þeim lauk.

Laugardagur: Ballerínur og trúðar

Það mætti segja að það hafi verið aðeins erfiðara að 
koma sér af stað þennan daginn en þá fyrri en það 
tókst hjá öllum á endanum sem betur fer þar sem allir 
þurftu að vera klárir að stíga sín bestu spor á “Banner 
lunch” rétt eftir hádegið. Skemmtiatriðið okkar vakti 
mikla lukku, þó svo við höfum ekki unnið, þar sem það 
er ekki á hverjum degi sem fólk fær að sjá 12 fullvaxta 
karlmenn dansa svanavatnið í ballerínubúningum. Við 
gátum þó ekki látið okkur það duga að dansa bara við 
svanavatnið heldur bættum við “Prodigy” við og 

dönsuðum upp á borðum og bekkjum sem orsakaði 
mögulega að einhverjir lítrar af áfengi sulluðust á 
gólfið. Þetta var þó heldur betur bara byrjunin á 
deginum og var næsti viðburður “Oldies party” þar 
sem þemað var (eðlilega) trúðar. Lítið hægt að segja 
um það partí annað en að allir skemmtu sér 
konunglega og rúlluðu svo heim á einhverjum 
tímapunkti.

Sunnudagur: Útileikir og Gala

Sunnudagurinn byrjaði þægilega á útisvæði þar sem 
boðið var upp á grillmat og léttar veitingar til að koma 
fólki aftur af stað. Ætli það hafi ekki tekist á endanum 
því áður en við vissum af voru allir komnir í sitt fínasta 
púss og partíið byrjað á “þakinu” á hótelinu. Gala-
kvöldið var svo frábært. Góður matur, vín og 
félagsskapur og skemmtileg staðsetning alveg við 
höfnina.

Mánudagur: Chill

Við ákváðum að eiga heilan frídag áður en haldið væri 
heim, sem enginn sá eftir. Þessi dagur fór í almenna 
leti, skoðunarferðir um bæinn og þess háttar. Að 
sjálfsögðu var hann “Gussi”, okkar besti í Noregi, 
búinn að bjóða okkur í kvöldmat á veitingarstaðnum 
sínum um kvöldið sem klikkaði ekki. Þar var nokkurs 
konar endalaus Tapas-veisla í boði þar sem ekki var 

hætt að koma með mat á borðin fyrr en fólk grátbað 
kokkinn um að nú væri þetta orðið gott. 

Þriðjudagur: Heimferð

Heimferðardagurinn byrjaði alltof snemma en við 
áttum flug frá Haugasund til Osló rétt fyrir klukkan 7 
um morguninn. Þetta þýddi þó það að þegar við 
mættum heim á klakann þá var bara hádegi. Við fórum 
nokkur aftur í heimsókn til Gests okkar þar sem hann 
fékk að heyra allt það frábæra sem hafði gerst í 
ferðinni. Svo var komið að leiðarlokum og flugi aftur 

norður til að komast í sitt eigið rúm.

Í lokin

Það hefði annars líklegast verið hægt að skrifa heila 
bók um allt það skemmtilega sem gerðist í þessari ferð 
en það sem stendur eftir hjá öllum sem ferðuðust, 
bæði reyndum og óreyndum, hvað þetta var hrikalega 
gaman og ógleymanlegt. Svona ferðir og að hittast og 
kynnast erlendum meðlimum og upplifa svona viðburð 
með þeim býr til minningar og vinskap sem munu lifa 
lengi.



11

Nafn:
Gústaf Lilliendahl
Embætti:
Varaforseti 
RT Klúbbur:
RT14 Selfoss
Hvenær varstu tekinn inn í klúbbinn þinn?:
Veturinn 19/20 korter í covid
Fyrsti Fulltrúaráðsfundur: 
Febrúarfundur á Eiðum 2023. Ógleymanleg helgi. Kom 
á staðinn og þekkti eingöngu mína klúbb bræður en 
eignaðist tæplega 90 vini þá helgi.
Eftirminnilegasti Fulltrúaráðsfundur: 
Febrúarfundur 2024 á Selfossi. Þar hlaut ég kosningu til 
Siðameistara landsstjórnar á heimavelli. Það er 
augnablik sem ég geymi með mér um ókomna tíð. Það 
var gaman. Einnig verður febrúar fundurinn í Borgarnesi 
2026 alltaf risa minning hjá mér. Þar var ég kjörinn 
varaforseti RTÍ auk þess sem RT14 fékk afhend verðlaun 
sem klúbbur ársins á NEAR svæðinu. Margar 
ógleymanlegar minningar sem erfitt er að gera upp á 
milli.
Fyrsti Erlendi fundur:
Það var Euromeeting 14 klúbba árið 2024, haldinn í 
Sandefjord í Noregi. Þeir gerðu gott mót 
Norðmennirnir í skipulagningu og eftirminnilegum 
viðburðum. Þar fékk maður smjörþefinn af því hvað 
Númeramótin eru magnaðir og þéttir eventar.
Eftirminnilegasti Erlendi fundur:
Half Year Meeting 2025 á Kýpur. Það var algjörlega 
frábær viðburður við glæsilegar aðstæður í blíðskapar 
veðri. Við Íslendingar vorum fjölmennasta þjóðin og 
vöktum mikla athygli. Fyrir mig persónulega var einnig 
mikill heiður að fá að gegna þar hlutverki Siðameistara 
á hálfsárs fundinum sjálfum. Sem var í annað skiptið 
sem ég gerði slíkt á alþjóðlegum fundi, fyrra skiptið var 
á Near fundinum á Svalbarðseyri 2024.
Hvað gerir þú?:
Ég er sjálfstætt starfandi Hársnyrtir á 

hárgreiðslustofunni Lobbýið sem ég á og rek. Hef 
unnið við þá iðn síðastliðin 20 ár
Uppáhaldsmatur:
Saltað hrossakjöt með kartöflumús, rófum og uppstúf. 
En þegar ég vill vera heimsborgari og brjóta mig út úr 
sveita larfinum þá vill ég Sushi. 
Uppáhaldsmynd eða þáttaseríu:
Friends og Fóstbræður mótuðu húmorinn manns en ég 
hef alltaf verið mjög mikill Back to the future maður. 
Svo eru þær ekki síður Mikilvægar kvikmyndir í sögu  
kvikmyndagerðar. 
Fyrsta starf:
Gamla góða unglingavinnan á Selfossi. Reita arfa og 
þess háttar. Gefandi
Óvenjulegasta starfið:
 Hvort það telst óvenjulegt veit ég ekki endilega hvort 
sé staðreynd, en ég man eftir að hafa hugsað mér mer 
“hvað í andskotanum er ég að gera hérna” þegar ég 
vann við reyk ofnana í kjötvinnslu SS á hvolsvelli. 
Sótugur upp fyrir eyrun og þurfti að baða mig fyrir 
hvern kaffi og matartíma eftir öskumoksturinn. Það var 
allavega eftirminnilegt.
Hvað viltu fá út úr þessi embætti í landsstjórn?
 Að gegna embætti varaforseta hreyfingarinnar er mér 
sannur heiður og lít ég á það sem tækifæri fyrir mig til 
að gefa af mér til hreyfingarinnar. Á sama tíma er þetta 
frábær vettvangur til að stækka og auðga net mitt 
innanlands sem utan. Fólk er eitt af mínum fremstu 
áhugamálum og eitt er alveg víst að í þessu embætti 
hittir maður ótrúlegan fjölda fólks frá öllum hliðum 
samfélagsins.
Hvaða ráð myndir þú gefa nýjum mönnum í 
klúbbnum?
Opnaðu hugann, láttu vaða og ekki missa af neinu sem 
þú þarft ekki að missa af. Maxaðu tímann þinn í 
hreyfingunni hvort sem það er innan klúbbs, á landsvísu 
eða heimsvísu. Innan Round Table family er  að finna 
flest það sem hugurinn girnist.

Ég ákvað að skella mér til Frakklands núna í sumar á 
númeramót RT11 sem haldið var í Lorient, við fórum 3 
félagar, ég, Sæþór Jóh og Sindri Arnars ásamt makanum 
hans. Þetta var minn fyrsti alþjóðlegi fundur og vonandi 
ekki sá síðasti. Í Frakklandi komu saman um 35 teiblarar 
frá 10 löndum til að teibla frá fimmtudegi til sunnudags.

Ég og Sæþór úr RT 11 þurftum að lengja ferðina aðeins 
og fara út til Frakklands með næturflugi aðfaranótt 
miðvikudags vegna áhfnaskorts hjá Icelandair sem aflýsti 
upphaflega fluginu okkar, þegar við lendum kl 6 er 25°C 
hiti í París og við ekki með hótelherbergi fyrr en kl 14, þá 
voru góð ráð dýr en ákváðum við að rölta aðeins um 
París á meðan við biðum. Það endaði ekki betur en svo 
að við löbbuðum 32.000 skref og kíktum á öll helstu 
kennileitin og búnir í löppum um kvöldið.

Fimmtudagur

Eftir allt þetta labb daginn áður vöknuðum við og 
pökkuðum niður í tösku til að taka lest til Lorient sem 
tæki 4 klukkutíma, þar var spjallað og drukkið á leiðinni 
og hitað upp fyrir helgina. Þegar var komið á leiðarenda 

hentumst við að tékka okkur inn og reyna að kynnast 
fólki sem komið á staðinn og síðan var reynt að láta 
okkur smakka þessar gæða ostrur.  Um kvöldið var 
komið að fyrsta viðburðinum, hann átti að vera 
rólegur og sjá um að kynnast öllum öðrum en þegar 
leið á var þetta orðið gott partí þar sem það var allt í 
einu búin að myndast röð af sitjandi karlmönnum sem 
voru að bera aðra fyrir ofan haus á meðan verið var 
að róa fram og til baka. Það var stemming sem var 
góður fyrirboði hvernig helgin myndi verða. Þegar ég 
labba þarna inn er mér tekið eins og ég hafi verið að 
hitta gamla vini þar sem allir komu og heilsuðu upp á 
mann.

Föstudagur, ferð út í Groix eyju og 
heimapartí

Á föstudegi var ræs snemma þar sem ferðinni var 
heitið út í eyju að nafni Groix sem tók u.þ.b 
klukkutíma að sigla til. Þar var farið á ströndina og 
spilaðir ýmsir leikir og var þar helst strandfótbolti þar 
sem frakkar voru á móti rest og var ekki að spyrja að 
leikslokum þar sem rest vann þó það kostaði 

undirritaðan brákaða tá. Eftir ströndina var boðið upp á 
franskar pylsur í pönnukökum sem var ekki spes en 
bjórinn var góður, síðan var haldið í gönguferð um 
eyjuna þar til báturinn kom aftur að sækja okkur. Um 
kvöldið var boðið í heimapartí þar sem ég fór heim til 
Mathieu formanns frakkanna, hann bauð upp á bjór, 
hvítt, rautt og síðan helv..... kampavín. Þar var spjallað 
og borðaður góður matur og mikið drukkið. Eftir matinn 
var leiðinni haldið á bar þar sem dansað var upp á 
borðum og drukknir nokkrir bjórar. Það var ákveðið að 
tékka á næturlífinu þetta kvöld og enduðum við að elta 
frakkanna á klúbb þar sem það var keypt flöskuborð til 
að komast inn. Einhver tók þá ekki gáfulegu hugmynd að 
hafa það sem kampavín og fengum við 8 flöskur. Það var 
síðan haldið heim á hótel um kl 3 með Sæþóri þar sem 
Sindri var farinn fyrstur heim öll kvöldin. Það var smá 
vesen þar sem frakkarnir leyfðu okkur ekki að

labba heim en neituðu að segja afh, kom í ljós að það 
var maður með sveðju að sveifla henni í átt að fólki rétt 
hjá. Það var því líklegast rétt af þeim að leyfa okkur ekki 
að labba heim

Laugardagur, kafbátasafn og Gala kvöld.

Það var ræs kl 8:20 til að fara að skoða kafbátasafn og 
sögu þeirra í seinni heimsstyrjöldinni. Undirritaður var vel 
þreyttur eftir nóttina og gleymdi að hlaða símann sinn 
svo hann svaf næstum yfir sig en Sæþór vakti mig á 
síðustu stundu og náði ég að fara. Eftir safnið fór ég fyrir 
hönd okkar klúbbs á fund með formönnum hinna eða 
staðgengla, hver og einn kynnti sig og fóru yfir stöðu 

klúbbanna sinna. Þar var ákveðið hvar næstu 
númerafundir skyldu vera haldnir og munum við 
halda hann 2029. Um kvöldið var komið að fína 
kvöldinu, þar sem allir voru klæddir í jakkaföt þó það 
voru 25°C sem var alveg smá galið að gera. Það var 
haldið í sal undir spilavíti og var því ekkert annað sem 
kom til greina að vera með það sem þemu. Þar 
smakkaði ég ostru í fyrsta skipti og var hún betri en 
ég átti von á og var kampavín til að skola niður. Þegar 
líða tók á kvöldið var haldið í spilavítið og ákvað ég 
að vera skynsamur og var búin að taka út 140 evrur 
sem átti að spila með. Til að gera langa sögu stutta 
tapaði ég öllu í rúllettunni og held að það var aðeins 
einn af öllum hópnum sem labbaði út með meiri 
pening en hann kom með.

Sunnudagur – heimferð og endapunktur

Eftir langa og skemmtilega helgi með skemmtilegum 
vinum vaknaði maður á sunnudegi smá þreyttur útaf 
öllu kampavínunu sem maður drakk þar sem frakkinn 
elskar ekkert meira en að sötra á því en þakklátur og 
var kominn tími að ganga frá hótelinu og fara í 
morgunmat. Þá var komið að kveðjustund og haldið 
var í lestina með Sæþóri til Parísar. Ferðalagið heim 
gekk vel fyrir utan smá hnökra eins og að mæta á 
einn stærsta flugvöll í evrópu klukkutíma fyrir brottför, 
þrátt fyrir það þá komumst við heim. Eftir þessa ferð 
er eitt víst að mig langar strax aftur á erlendan fund 
og er planið að skoða það og mæli með að allir prófi 
að fara út á erlendan fund.

19



Hvenær varstu tekinn inn í klúbbinn þinn?:
September 2019

Fyrsti Fúlttrúarráðsfundur: 
Hveragerði 2020, haldinn af sexunum. Mér 
fannst geggjað gaman að sjá og kynnast 
menn úr öðrum klúbbum

Eftiminnilegasti Fúlttrúarráðsfundur: 
Eskifjórður 2025, haldinn af RT16 þar sem í 
framboðsumræðu kom ég óvart fyrir allir í 
Round Table Ísland að ég hafði fengið 
ríkisborgararétt. Það var ógleymanlegt að sjá 
allir fagna með mér

Fyrsti erlendi fundur:
NEAR meeting í Helsinki 2021

Eftiminnilegasti erlendi fundur:
World meeting í Maastricht 2024

Við hvað starfar þú?:
Spænsku kennari í Menntaskólanum 
Borgarfjarðar

Úppahalds matur:
Frekar hlutdrægur gagnvart venesúelskum 
mat en mér finnst alls konar matur góður.

Uppáhalds mynd eða þáttasería:
Þessa daga er Severance og Ted Lasso seríur 
sem ég mæli eindregið með. Dexter er líka 
eitthvað sem er alveg í top 10. Gæti líka verið 

eitthvað Nörd og fer alltaf að horfa á Marvel 
myndirnar og mér finnst sértaktlega gaman 
að horfa á Super Sentai, sjónvarps efni frá 
Japan sem Sjónvarpsþættirnir frá Japan sem 
eru ástæðan fyrir því að Power Rangers eru til 
í poppmenningu hérna megin í heiminum.

Fyrsta starf:
Hjálpaði í tannsmíðafyrirtæki hennar mömmu 
mínar að keyra pakkar til tannlæknar sem hún 
var í viðskipti í

Óvenjulegasta starfið:
Kenndi ensku í mjög furðulegur 
tungumálaskóla í Venesúela sem núna þegar 
ég spóla til baka var þetta klárlega eitthvað 
píramídakerfi

Hvað viltu fá út úr þessi embætti í 
landstjórn?
Aðallega hafa gaman og fá að kynna betur og 
vinna með sem flest RT meðlimir í efnisköpun 
og alskonar skapandi dæmi.

Hvaða ráð myndir þú gefa nýjum mönnum í 
klúbbnum?
Það skiptir ekki máli þótt þú sért nýr í 
hreyfingunni, láttu rödd þína heyrast! Þú gætir 
komið með að mikilvægum breytingum innan 
samtakanna; enda snýst starf okkar um að 
tileinka, aðlaga og bæta.

DANILO NAVA
RITSJÓRI RTÍ
RT3/REYKJAVÍK

Hvenær varstu tekinn inn í klúbbinn þinn?:
3. september 2021

Fyrsti fulltrúarráðsfundur: 
3. fulltrúaráðsfundur 2022, haldinn í fjarfundi

Eftirminnilegasti fulltrúarráðsfundur: 
Fulltrúarráðsfundur á Eiðum

Fyrsti erlendi fundur:
World meeting í Danmörku 2022.

Eftirminnilegasti erlendi fundur:
Euromeeting RT7 á Kýpur 2024 var algjörlega 
ógleymanlegur.

Við hvað starfar þú?:
Ég starfa sem verkefnastjóri fjármála og 
rekstrar hjá Menningarfélagi Akureyrar

Uppáhalds matur:
Það er svo margt, en ef ég mætti aldrei borða 
annað þá gæti ég alveg sætt mig við að vera í 
mat með Kristjáni Krossdal í saltkjöti og 
baunum.

Uppáhalds mynd eða þáttasería:
Já mjög oft.

Fyrsta starf:
Fyrsta launaða starfið var við blaðaútburð á 
málgagninu nokkru fyrir aldamót.
Óvenjulegasta starfið:
Óvenjulegasta starfið mitt var líklega þegar 
ég vann hjá Leikfélagi Akureyrar og stjórnaði 
sýningu í ónefndu leikverki. Það var kynnt sem 
nýtt íslenskt verk fyrir ungt fólk, en þegar 
handritið loksins kom í hús hafði 
þátttökuleikhópur tekið það yfir og breytt því 
í súrrealíska fermingarveislu.

Ég þurfti að fá gesti til að gefa ímynduðu 
fermingarbarni gjöf, setja fólk í náttsloppa, 
aka finnskum manni á nærbuxunum sem 
kastaði skotboltum, vigta höfuð gesta, fá 
fullorðna til að lita myndir og að sjálfsögðu 
endaði allt í dúndrandi danspartýi.

Hvað viltu fá út úr þessu embætti í 
landsstjórn?
Helst vil ég reyna mitt besta til að skila til 
baka til hreyfingarinnar, skapa góðar 
minningar og hafa gaman.

Hvaða ráð myndir þú gefa nýjum mönnum í 
hreyfingunni?
Ef það er ekki gaman, þá er leiðinlegt!

JÓHANN GUNNAR
GJALDKERI RTÍ
RT7/AKUREYRI

Það hefur lengi verið ofarlega á bucket listanum að 
fara í RT-ferð til Finnlands. Það er nefnilega þannig að 
alls staðar þar sem ég hef komið og hitt finnska 
teiblara hef ég hitt frábæra menn. Auðvitað á það við 
um nánast alla teiblara, en það er eitthvað við finnska 
hugarfarið sem er eitthvað svo líkt okkar.

Föstudaginn 8. maí klukkan 6:20 að morgni var ég í 
makindum mínum að sötra á fyrsta kaffibolla dagsins 
þegar síminn hringir. Ekki alveg það sem ég átti von á, 
en ég varð aðeins meira hissa þegar ég sá að þetta var 
vídeósímtal frá Matta Ruuska, I.R.O. finnsku 
landstjórnarinnar.

Hann fattaði þegar ég svaraði hálfnakinn í símann að 
hann hafði eitthvað misreiknað sig með 
tímamismuninn, en þegar hann komst yfir 
vandræðaleikann bauð hann mér að þiggja auka 
skiptidíl. Fyrir þá sem ekki þekkja 
skiptidílafyrirkomulagið þýðir það að ég fengi miða á 
viðburðinn og gistingu. Svona rausnarlegu boði er 
erfitt að hafna svo ég fór að sjálfsögðu beint í að panta 
flug.

Ég vissi að Kata og Tinna úr LC væru að fara og ég 
hafði verið búinn að ræða þetta við Kötu, því mig var 
búið að dreyma um að fara með þeim. Hún var búin að 
senda mér flugupplýsingarnar þeirra og áður en börnin 
vöknuðu átti ég miða til Finnlands næsta miðvikudag - 
ferðinni var heitið til Kalajoki!

Þar sem ferðin til Kalajoki er um fjórir tímar með lest og 
klukkutími í rútu tókum við fyrsta kvöldið í Helsinki og 
fengum boð í Area 1 After Work Drinks á Helsinki 
Brewery. Skemmtilegt form á þverteibli sem mætti 
alveg útfæra hérna heima. Það var að sjálfsögðu tekið 
vel á móti okkur með alls konar skemmtilegum bjór og 
frábærum félagsskap langt fram eftir kvöldi.

Ferðadagurinn var frekar þægilegur, enda með 
gríðarlega góðan fararstjóra. Kata var búin að græja 
lestarmiða fyrir okkur öll á besta stað í matarvagninum 
svo það var stutt að fara til að sækja bjórinn. Það var 
auðvitað hellingur af teiblurum og circlurum í lestinni 
svo þessir fjórir tímar til Ylivieska flugu hjá. Rútan frá 
Ylivieska til Kalajoki leið svo hratt að sumir voru ekki 
einu sinni búnir að tæma bjórinn sinn!

Okkur Árna var úthlutað íbúð sem var þægilega nálægt 
öllu og fengum tvo skemmtilega herbergisfélaga, þá 
Marcello (Limonchello) frá Finnlandi og Nicholas frá 
Danmörku. Bráðskemmtilegir strákar sem áttu eftir að 
búa til minningar um helgina sem eiga seint eftir að 
gleymast.

Það var lítill tími til að hangsa því við þurftum að fara í 
skráninguna og svo beint í strandpartý.

Kalajoki er oft kallað Ibiza eða Tenerife Finnlands, með 
stóra strönd sem minnti frekar á mun suðrænni slóðir. 
Þarna hittum við fullt af gömlum og nýjum vinum og 
teibluðum þangað til okkur var sópað út. Þá tók við 

GUTTORMUR INGI | RT6/REYKJAVÍK - FORSETI RTIS

AGM FINNLAND 2026
Ferðasaga

dúndrandi eftirpartý á Dyyni, sem er flottur klúbbur í 
næstu götu. Eftir stutt rölt hélt teiblið áfram langt fram 
á nótt!

Við enduðum svo kvöldið í sauna uppi í íbúð með 
Nicholas þar sem við fengum okkur night cap og 
skiptumst á sögum. Engin þeirra er prenthæf og ein 
þeirra fór svo fyrir brjóstið á Árna að ég held að hann 
sé með varanlegt ör á sálinni eftir þetta… Förum ekki 
nánar út í það hér. En strákar, næst þegar þið hittið 
hann munið þá að aðgætni skal sýnd í nærveru sálar!

Föstudagurinn byrjaði frekar rólega, enda höfðu menn 
og konur tekið hraustlega á því kvöldið áður og vakað 
langt fram yfir háttatíma. Matti sendi okkur skilaboð: 
hádegismatur á sama stað og svo activities í kjölfarið. 
Að sjálfsögðu rifum við Árni okkur á lappir og töltum 
niður á strönd.

Eftir löns var zipline og svo var útlendingunum skipt 
niður á nokkur sumarhúsapartý. Eftirmiðdeginum var 
eytt í sauna, heitum potti og grillveislu með nokkrum 
eldhressum Finnum sem tóku líka svona fallega á móti 
okkur með sauna, heitum potti,  grilli og auðvitað 
fljótandi veigum.

Stelpurnar höfðu farið í spa-ið á hótelinu og misstu af 
þessari veislu og öllum ungu berrössuðu strákunum. 
Óheppnar eða heppnar… látum það liggja á milli hluta.

Partýið um kvöldið var svo á Dyyni, nema nú kom í ljós 
að staðurinn er á tveimur hæðum og það var meira að 
segja karókí á neðri hæðinni! Hér tók við það sem þið 

flest þekkið: gleði, skemmtilegt fólk, pinnaskipti, 
fíflalæti og skrítnir siðir langt fram eftir nóttu.

Við vorum búnir að ákveða að okkur langaði að sjá 
fundinn hjá Finnunum byrja svo við rifum okkur á fætur 
eldsnemma til að vera mættir 9:00 sharp. Við skildum 
auðvitað ekki mikið, en það var áhugavert að sjá hvað 
salurinn var lítill og uppsetningin látlaus að mestu, fyrir 
utan háborðið fyrir fyrrverandi forseta og 
heiðursfélaga. Þar sátu þeir og drukku kampavín allan 
daginn á meðan fundurinn stóð yfir - en hann tók bara 
rétt rúmir sjö klukkutímar!

Fulltrúarnir sátu á fremsta bekk í hefðbundinni 
bíósalsuppsetningu. Erlendu gestunum var svo boðið í 
hádegisverð þar sem okkur var tilkynnt að við ættum 
að mæta klæddir fyrir eitthvað action á heimilisfang 
sem samkvæmt Google Maps leit út fyrir að vera go-
kart braut.

Það reyndist svo bara vera snilldarlega framkvæmd 
afvegaleiðing, því það sem tók á móti okkur voru 
Ólympíuleikarnir þar sem við kepptum í nokkrum 
misskrautlegum keppnisgreinum.

Fyrsta grein var kapp„akstur“ á hjólabílum þar sem 
stýrið virkaði öfugt. Það er að segja: ef þú snerir stýrinu 
til hægri beygði bíllinn til vinstri. Þetta var fáránlega 
miklu erfiðara en það hljómar þar sem hausinn og 
vöðvaminnið sviku okkur ítrekað.

Næsta grein var skíðaganga þar sem sex aðilar stóðu á 
tveimur plönkum og áttu að vinna saman að því að 

ganga ákveðna vegalengd. Klassískt 17. júní í 
Hljómskálagarðinum-dæmi.

Eftir það var reipitog og því næst sú grein sem mér 
þótti langskemmtilegust: einnar handar inniíshokkí. Þið 
verðið eiginlega bara að skoða meðfylgjandi mynd til 
að skilja þetta - þetta var drulluskemmtilegt!

Síðasta greinin var svo kappakstur á rafmagnsknúnum 
ferðaklósettum. Aftur: þið verðið bara að sjá 
myndirnar.

Eftir þessa stórskemmtilegu keppni, sem að sjálfsögðu 
liðið mitt vann, var dauður tími fram að gala svo við 
hentum okkur heim í gufu með Nicholas. Svo bættist 
Marcello í hópinn og við skáluðum fyrir þeim risaheiðri 
sem hann hafði hlotið fyrr um daginn. Hann var fyrsti 
heiðursfélagi Round Table Suomi Finland í vel rúmlega 
tíu ár - mögulega nær tuttugu árum.

Galað var svo næst á dagskrá. Menn komnir í sitt 
fínasta púss og með embættistáknin á sínum stað. 
Galað var framan af með mjög hefðbundnu sniði, líkt 
og við eigum að venjast: smá ræður, matur og 
embættaskipti.

Nýr varaforseti hafði verið kjörinn fyrr um daginn. Sá 
ágæti drengur heitir Otto Telkkä og er einungis 33 ára 
gamall, svo sannarlega ungur maður á uppleið. Því 
næst fékk Jaakko Hanhiniemi forsetakeðjuna, virkilega 
flottur gæi þar á ferð.

Að því loknu fékk Samu, fráfarandi forseti, keðjuna 
sína. Finnar eru með þann skemmtilega sið að 

fráfarandi forseti fær custom-made grínkeðju. Að 
þessu sinni fékk hann jólaseríu með hangandi hnífum 
og leigubílaskilti sem var búið að merkja honum.

Stelpumegin tók Lina Harju við varaforsetakeðjunni, 
Hanna Aine við forsetakeðjunni og Marjo Tikkanen tók 
við fráfarandi forsetakeðjunni. Því miður þekki ég ekki 
mikið til þessara ágætu kvenna en mér skilst að þetta 
séu allt öflugir circlarar sem eru sannarlega vel að 
þessum heiðri komnar.

Að þessu loknu var erlendum gestum sem vildu fá 
orðið boðið að stíga upp á svið. Blessunarlega voru 
ekki allir tuttugu með eitthvað erindi upp á svið, en á 
eftir Belgum og Frökkum fór íslenska sendinefndin upp 
og færði Samu, Matta, Marjo og Hönnu Opal-pela 
íklædda mini-útgáfum af Round Table lopapeysum. 
Árni og Tinna héldu smá ræðu þar sem við þökkuðum 
þeim fyrir frábært samstarf og glæsilegan viðburð.

Að þessu loknu tók við matur, eftirréttur og dansiball 
fram á rauða nótt.

AGM hjá RT/LC Suomi Finland var svo sannarlega 
frábær viðburður og get ég ekki annað en sterklega 
mælt með því að okkar fólk setji sér það markmið að 
heimsækja þennan viðburð í framtíðinni.

Þegar þú lest þetta er ég líklega löngu búinn að setja á 
Facebook-grúppuna okkar upplýsingar um AGM næsta 
árs hjá þeim, sem verður haldið einhverjum 100 km 
austur af Helsinki. Pre-túrarnir eru heldur betur 
metnaðarfullir; t.d. fer einn alla leið upp til Lapplands 
og fleira skemmtilegt.

Hvenær varstu tekinn inn í klúbbinn þinn?:
Ég var tekinn inn formlega á  jólafundi árið 2023 en 
fyrsti fundurinn minn var nýliðafundur um haustið 2023 

Fyrsti fúlltrúaráðsfundur:
Selfoss 2024

Eftiminnilegasti fúlltrúaráðsfundur: 
Ég verð að segja kosningafundurinn í Borganesi þar 
sem ég var kjörinn IRO gleymist seint.

Fyrsti erlendi viðburður:
Kýpur 2025

Eftiminnilegasti erlendi fundur:
 Fyrsti fundurinn er alltaf efirminnilegur en ég verð að 
segja að Noregur 26 sé sá sem ég man mest eftir! 

Við hvað starfar þú?:
 Ég starfa sem viðburðastjóri hjá Bardús ehf

Úppahalds matur:
Þarna verð ég að segja Skata en það gæti verið því ég 
fæ hana bara einu sinni á ári en annars er Tælenskur 
matur mjög ofanlega. 

Úppáhalds mynd eða þáttasería:
Ég er mjög mikið fyrir skjóta skjóta myndir og Hawaii 
Five - O eru í mikklu uppáhaldi  

Fyrsta starf:
Málari hjá Pabba

Óvenjulegasta starfið:
Það hlýtur að vera það starf sem ég er að gera í dag 
þar sem það er margt mjög skrítið sem gerist í heimi 
viðburðanna 

Hvað viltu fá út úr þessu embætti í landstjórn?
Það sem ég vill helst fá er gæðastundir með frábærum 
einstaklingum sem eru í þessum samtökum með okkur! 
Annars að hafa jákvæð áhrif á starfið okkar hér heima 
en einnig að liðka fyrir mönnum að skoða stóra 
Roundtable heiminn 

Hvaða ráð myndir þú gefa nýjum mönnum í 
klúbbnum?
Það er hægt að fá rosalega mikið útúr Roundtable ef 
þú gefur þig allan í verkefnið og alls ekki vera hræddur 
við að prófa eithvað nýtt og framandi. Nýttu tímann 
þinn vel og muna að njóta allan tímann. 

BJÖRGVIN FRANZ BJÖRGVINSSON
I.R.O/ALÞJÓÐATENGSLAFULLTRÚI RTÍ
RT6/REYKJAVÍK

Teiblaratal, íslenska Round Table-podcastið, spratt upp 
úr litlum Facebook-pósti. Rabbi í RT-2 benti á að Bretar 
væru með podcast og í kjölfarið fóru umræður fljótt af 
stað um að þetta væri eitthvað sem við ættum 
einfaldlega að henda okkur í.

Daníel í RT-5 spurði þá hvort það væru ekki einhverjir 
menn hér sem hefðu áhuga á að koma þessu af stað. 
Gunnar Örn í RT-2 gaf sig fram, en taldi sig þurfa fleiri 
með sér í verkefnið. Málið tók svo aðeins að lognast út 
af, þar til Viktor í RT-8 bauðst til að taka upp hjá sér og 
kom þannig verkefninu almennilega af stað.

Þá vaknaði hins vegar stóra spurningin: Hvernig vildum 
við hafa þetta podcast? Hvað átti það að heita? Og 
hvernig ætti þetta allt saman að líta út? Frá upphafi lá 
sú hugmynd djúpt í okkur að Teiblaratal væri ekki 
verkefni fárra manna, heldur eitthvað sem ætti að vera 
allra í Round Table. Því var mikið lagt upp úr því að fá 
hugmyndir og svör frá sem flestum teiblurum.

Þegar kom að nafngiftinni voru ýmsar hugmyndir á lofti 
og að lokum var valið úr nokkuð stóru úrtaki nafna sem 
síðan var lagt í kosningu hjá lýðnum. Þar stóð eitt nafn 
upp úr: Teiblaratal. Það var klár sigurvegari, með RT-
kast rétt á eftir. Og þannig varð Teiblaratal til.

Þar eftir var farið yfir hvaða þætti við vildum gera og 
þá sérstaklega upphafsþættina. Okkur fannst gott að 

byrja á léttri kynningu á Round Table, sem gæti einnig 
nýst nýliðum sem vilja fræðast aðeins um félagið og 
hlusta á podcastið.

Eins og hlustendur hafa mögulega tekið eftir þá fannst 
hópnum Jónas í RT-10 vera með rosalega flotta 
útvarpsrödd sem hefja hvern þátt. Einnig hefur hann 
ásamt fleiri meðlimum, komið að þáttastjórn. Sigurjón í 
RT-16 hefur sömuleiðis verið mjög virkur þátttakandi 
þó svo hann sé staðsettur nokkurri fjarlægð frá 
upptökustöðvum. Eins og heyrðist í fyrsta

klúbbaviðburðs þættinum þá kom hann í upptökur fyrir 
hönd RT-16 þar sem heyra má um

kótelettuna. Tómas hefur, auk þáttastjórnar tekið að sér 
mikið af klippingarvinnuni. Danilo ritstjóra má þakka 
fyrir logoið okkar. Hann hefur einnig ásamt landsstjórn 
hjálpað mikið með að hlusta yfir þættina og gefa nóg 
af ábendingum.

Í raun má þó segja að allir undirritaðir hafi gegnt 
mikilvægu hlutverki í skipulagningu, uppbyggingu og 
framþróun Teiblaratals. Hlaðvarpið er því sameiginlegt 
verkefni þar sem ólíkir styrkleikar og framlag hvers og 
eins hafa hjálpast að við að móta það sem Teiblaratal 
er í dag.

Nú er þetta ennþá mjög nýtt podcast og viljum við 

TEIBLARATAL TEYMI | RT2, RT3, RT5, RT8, RT10 OG RT16 

UPPHAF TEIBLARATAL
Aðsend grein

hafa það nokkuð breytilegt enda reiknum við með að 
verkefnið verði með tímanum tekið yfir af öðrum 
einstaklingum.

Við viljum alls ekki hafa þetta þannig að sami aðilinn sé 
alltaf við stjórnvölinn. Round Table snýst um að allir séu 
jafnir og að félagið sé skipað fólki úr ólíkum hlutum 
samfélagsins. Því viljum við að sem flestir fái tækifæri til 
að koma að Teiblaratali, hvort sem það er fyrir framan 
eða aftan hljóðnemann.

Nú er framtíðin enn ókomin og því erfitt að segja 
nákvæmlega hvernig verkefnið mun þróast. Í 
umræðum við almenna teiblara og landstjórn hefur þó 
komið skýrt fram að vilji er til þess að viðhalda 
Teiblaratali og setja niður ákveðna leiðarvísa fyrir þá 
sem kunna að taka við verkefninu síðar.

Sama á við um þann búnað sem við höfum haft aðgang 
að, þökk sé Viktori. Það fyrirkomulag mun ekki geta 
staðið til frambúðar og því ætlum við að ráðast í fyrstu 

fjármögnun Teiblaratals á Mývatni. Þegar þetta er 
skrifað er útkoman þaðan enn ókunn, en við erum 
vongóðir. Á Mývatni verða seldir Teiblaratals-pinnar á 
2000 krónur og mun allur ágóði renna til podcastsins. 
Fjármagnið verður nýtt til tækjakaupa og verður 
búnaðurinn þá eign landstjórnar.

Ekki aðeins veitir þetta okkur meira öryggi og samfellu 
í upptökum, heldur opnar það einnig möguleika á að 
koma búnaðinum út á landsbyggðina. Þannig þarf 
Teiblaratal ekki að einskorðast við höfuðborgarsvæðið.

Round Table er um allt land og við viljum heyra í 
teiblurum frá öllum landshlutum. Hafiði hugmyndir að 
þáttum, ábendingar eða hvað annað, við viljum heyra 
frá þér á podcast@roundtable.is

Við í Teiblaratal, Rafn og Gunnar Örn RT2, Tómas RT3, 
Daníel RT5, Viktor RT8, Jónas RT10 og Sigurjón RT16 
þökkum kærlega fyrir lesninguna og áhlustunina.

Það leiðréttist hér með að ummæli sem fóru í loftið í þriðja þætti Teiblaratalsins 

varðandi Þorgils fyrrum forseta RT Íslands og mitt upphaflega álit á honum. Það 

vantaði seinni helming sögunnar sem í hamagangnum við upptökur gleymdist. 

Við Þorgils eigum nú gott skap saman og ég lít mikið upp til hans. Þetta kenndi 

mér mikilvæga Round Table lexíu, það er, að gefa mönnum séns. Til Þorgils, þú 

ert frábær! Kv. Tómas Dan RT3

Finnland tók á móti okkur á miðvikudeginum með 
glampandi sól og blíðum hita. Eftir að hafa tekið lest 
frá flugvellinum að miðbæ Helsinki var sest niður á 
fyrsta bar sem við fundum með útisvæði. Þarna sátum 
við, drukkum og spjölluðum í góða 6 tíma. Fyrir tilviljun 
voru ekki bara þristar á leið á fund í Finnlandi, það 
bættust við hálf tylft af íslenskum bræðrum okkar til að 
halda okkur félagsskap. 

Einn finnskur bróðir okkar bættist einnig við, hann 
Antti-Pekka. Þegar klukkan sló átta var tekin sú 
ákvörðun að taka lest til Tampere, þar sem fundurinn 
yrði haldinn svo menn fengju nægan svefn. Ekki þótti 
mér þetta góð nýting á mínu fyrsta kvöldi í Finnlandi 
þannig að ég náði að plata ónefndan þrist til að skoða 
með mér næturlífið og taka seinni lest. Antti-Pekka var 
svo góður að fara með okkur á nokkra bari og gefa 
okkur mjög upplýsandi túr um sögu og arkitektúr 
borgarinnar. Áður en við vissum var klukkan orðin tvö 
um nótt, Antti löngu farinn heim að svæfa börnin og 
við bræðurnir búnir að eignast nokkra nýja vini á litlum 

kokteilbar. Nú kom babb í bátinn, lestin var hætt að 
ganga og lestarstöðin lokuð og læst. Þetta var 
sérstaklega óheppilegt fyrir okkur þar sem við höfðum 
geymt allan farangur okkar í kjallara lestarstöðvarinnar. 
Við gengum hringinn í kring og vorum við það að 
missa alla von þegar við fundum illa læsta hurð. 

Með smá sannfæringu náðum við að þvinga okkur leið 
í gegn og finna greiða leið að farangursgeymslunum. 
Sveittir, þreyttir, fullir og fegnir, settumst við niður á 
bekk fyrir utan aðalinngang stöðvarinnar. Eftir að hafa 
pantað leigubíl upp á rúmlega þrjátíu þúsund krónur 
kemur út heill her af öryggisvörðum sem voru að leita 
að innbrotsþjófunum sem höfðu flúið stöðina. Við 
sátum þarna í sakleysi okkar meðan þeir leituð allt í 
kring. Ekki fannst þeim við vera það grunsamlegir þar 
sem þeir létu okkur í friði þangað til bíllinn kom og 
sótti okkur. Næstu tvær og hálfa klukkustund dilluðum 
við okkur við mið-austurlenska tónlist og notuðum 
táknmál við bílstjórann sem talaði ekki stakt orð í 
ensku. 

BALDUR GUÐMUNDSSON | RT3/REYKJAVÍK

RT3 EUROMEETING
Ferðasaga

Þegar við vöknuðum í Tampere á fimmtudegi fórum við 
og hittum finnsku bræður okkar í fyrsta skipti. Margir 
hverjir voru klæddir sloppum sem mér fannst 
undarlegt. Þeir höfðu látið búa til sánu sloppa fyrir 
tilefnið og merkt þá með borða fundsins. Í lok 
helgarinnar átti að selja þá á uppboði til styrktar góðs 
málefnis, það kemur sögunni við seinna meir. Þessum 
degi var mestmegnis eytt í að ganga um borgina fögru 
og reyna að finna búninga fyrir þemakvöldið daginn 
eftir. Um kvöldið bauð hann Mirko okkur að koma á 
einn af hans 18 veitingastöðum að borða og drekka. 
Keðjan heitir Pancho Villa og þetta var ótrúleg 
mexíkósk veisla.

Á föstudeginum var aldeilis farið vel með okkur. Um 
morguninn sótti rúta okkur og fór með okkur í 
skemmtigarð. Fyrst fórum við upp í stærðarinar turn 
þar sem hægt var að horfa yfir alla borgina og svo var 
okkur hleypt inn í garðinn. Hinir djörfu prufuðu þá 
mörgu rússibana sem voru í boði og þeir minna djörfu 
eyddu þúsundum án árangurs í von um að vinna 
bangsa til að taka með heim.

Eftir skemmtigarðinn var farið með okkur í sérstakt 
sánuhús við eitt stöðuvatn og skiptumst við þar á að 
gufusjóða okkur í sánunni og synda í vatninu. Það var 
mesta furða að þessi heita og kalda meðferð læknaði 
okkur alveg af þynnkunni sem hrjáði flesta. Finnarnir 
voru andskoti skemmtilegir en einn stóð upp úr. Ég 
myndaði einstakt bræðralag við einn Juuso sem varð til 
þess að hann krafst þess að ég myndi taka 
sánusloppinn hans sem minningu um vináttu okkar.

Á laugardeginum var gala og þar náði ég að eiga mörg 
góð samtöl við Teiblara og maka frá hinum ýmsu 
löndum. Mér var á einum tímapunkti gert að fara upp á 
svið og syngja texta saminn við lagið Wild Rover. Þrátt 
fyrir að vera hálf raddlaus þá sló þessi það flutningur 
mikið í gegn að ég var beðinn um að taka lagið upp. 
Teiblara kór Eistlands mun syngja undir og verður lagið 
vonandi gefið út á árinu.

Ég gæti talað endalaust um gestrisni og góðmennsku 
Finnana en lýk þessari sögu með því að segja að ég 
vona að allir teiblarar fái tækifæri til að fara upplifa það 
fyrir sjálfan sig.

Hvenær varstu tekinn inn í klúbbinn þinn?: 
Október 2021

Fyrsti Fulltrúaráðsfundur: 
Minn fyrsta fund sat ég fjarfund. Kópavogur 2022

Eftiminnilegasti Fulltrúaráðsfundur: 
Þeir eru tveir hjá mér, annar er fundurinn á Eskifirði þar 
sem ég og Gutti forseti háðum drengilega kosningar 
baráttu um varaforseta embættið og hinn verður að 
vera á Borgarnesi þegar ég var kjörinn næsti 
siðameistari landsstjórnar

Fyrsti Erlendi viðburður: 
Hann telst tæknilega ekki erlendur fundur en ég var á 
NEAR fundinum á Svalbarðseyri

Við hvað starfar þú?: 
Ég er matreiðslumeistari og starfa sem yfirkokkur á 
Fosshótel Húsavík

Uppáhalds matur: 
Alvöru klassík eins og kálbögglar, bjúgu o.þ.h

Úppáhalds mynd eða þáttaseríu: 
Rocky IV verður að vera þarna
Fyrsta starf: 
Ruslaræstitæknir (Ruslakall) 

Óvenjulegasta starfið: 
Það var þegar ég sat fyrir á ljósmynd þegar ég var 18 
ára gamall í handónýtum strætó

Hvað viltu fá út úr þessu embætti í landsstjórn? 
Ég vil geta litið stoltur til baka eftir að mínu embætti 
líkur og vonandi sjá að ég gerði embættið að mínu og 
get skilað góðu búi til arftakans og auðvitað hlakkar 
mig til að hitta alla vini mína og eignast fleiri.

Hvaða ráð myndir þú gefa nýjum mönnum í 
klúbbnum? 

Komdu inn í starfið á þínum eigin forsendum en með 
opinn hug. Vertu tilbúinn í bæði gamanið og alvöruna 
en vertu alltaf þú sjálfur og njóttu þess að kynnast 
öllum frábæru mönnunum í hreyfingunni, þeir verða 
margir ansi margir nánir vinir þínir

FANNAR EMIL H. JÓNSSON
SIÐAMEISTARI RTÍ
RT4/HÚSAVÍK

BRYNJAR JÓN BRYNJARSSON
SJOPPUSTJÓRI RTÍ
RT14/SELFOSS

Hvenær varstu tekinn inn í klúbbinn þinn?:
Ágúst 2023

Fyrsti fúlttrúarráðsfundur: 
Húsavík október 2023

Eftiminnilegasti fúlttrúarráðsfundur: 
Selfossi febrúar 2024

Fyrsti erlendi viðburður:
Euromeeting 14 klúbbana. Hann var haldinn í 
Sandefjord í Noregi 2024.

Eftiminnilegasti erlendi viðburður:
Half year meeting Kýpur 2025. Sturlaður 
fundur, geggjað veður, mikið fjör og kynntist 
mikið að nýju fólki.

Við hvað starfar þú?:
Starfa sem rafvirki á Selfossi í fyritæki sem 
heitir SJ-Raf og svo er ég í hlutastarfi á 
Héraðsskjalasafni Árnesinga sem sérfræðingur 
í mynt og seðlum. Er að flokka og skrá stórt 
safn þar.

Úppahalds matur:
Lambakjöt frá Hófgerði 

Úppáhalds mynd eða þáttaseríu:
Lord of the rings er alltaf ofarlega á lista

Fyrst starf:
Það var í reiðskóla sem mamma og pabbi 
voru með á sumrinn

Óvenjulegasta starfið:
Trúlega þetta hlutastarf hjá skjalasafninu. Er 
bara flokka og skrá  gamla peninga.

Hvað viltu fá út úr þessi embætti í 
landstjórn?
Ég vill bara hafa gaman og búa til góðar 
minningar. Reyna skila einhverju inn í 
hreyfinguna, því hún hefur gefið mér svo 
mikið nú þegar. 

Hvaða ráð myndir þú gefa nýjum mönnum í 
klúbbnum?
Ég myndi segja að þeim að reyna fara út fyrir 
þægindarammann og segja “fokk it” prófum 
þetta bara. Mæta á allt sem þeir geta 
innanlands sérstaklega fulltrúaráðsfundi og 
eignast nýja vini um allt land.

Ferðin byrjaði eins og allar bestar ferðasögur byrja, allt 
of snemma um morgun og með bjór í hendi. Við vorum 
14 þristar sem héldum til Finnlands og þar af þrír á sínu 
fyrsta ári og eitt gamalmenni. Sindri okkar sjálfskipaði 
rútubílstjóri mætti stundvíslega til að smala liðinu upp í 
rútu og áður en langt um leið var fyrsta, eða mögulega 
önnur dósin opnuð á leiðinni upp á flugvöll. Þar var 
hlaðið í góða drykki og eitthvað gott í magann, enda 
eru þrista menn skynsamir og drekka ekki mikið á 
fastandi maga. Má segja að flugvélin hafi snerti lent á 
flugbrautinni í Helsinki því farið var beint í lest inn í 
miðbæ og beint í drykkju. Veðrið í Helsinki var sturlað 
og stemningin ekki síðri. Síðdegis tókum við aðra lest 
til Tampere, innrituðum okkur á fínt hótel og féllum að 
lokum í svefn eftir geggjaðan dag. 

Næsti dagur hófst rólega, smá „free for all” áður en 
klukkan sló 17:00 og welcome party RT3 í Tampere 
hófst formlega. Þar var að sjálfsögðu teknir nokkrir 
drykkir og matur og var teiblað fram á nótt eins og 
reglur segja til um. Komnar voru þó nokkuð margar 
þjóðir og var mætingin með ágætum. Við vorum 
boðnir velkomnir með flottum velcome pakka sem 
innihélt allt það sem nauðsynlegt var að hafa. 

Föstudagurinn byrjaði réttilega á afréttara. Þá tók við 
dularfull óvissuferð um Tampere  sem endaði við stóran 
turn sem sá yfir allan bæinn að því loknu var farið í 
skemmtigarð þar sem við lékum okkur í leiktækjum og 
skotbökkum. Um kvöldið fórum við í sánuferð þar sem 
við fengum, sem VIP-gestir, hátíðarmáltíð að hætti 
Finnlands: pylsur og makkarónur með tómatsósu, sem 
verður að viðurkennast bragðaðist verr heldur en það 

leit út. Að því loknu var  haldið var inn í alvöru finnska 
gufu sem stóð við stórt stöðuvatn sem er 40 km að 
þvermáli. Því skal haldið til haga að við íslendingarnir 
stóðum okkur ekki síður vel en Finnarnir við að standa 
af okkur hitan í gufunni. Seinna um kvöldið var svo 
setið við drykkju og teiblað og menn fengu að kynnast 
að alvöru. 

Laugardagurinn hófst með þeirri sérstöku tegund 
grjótþunnleika sem aðeins svona ferð getur framkallað, 
en við bombuðum engu að síður beint á aðalfundinn. 
Og það borgaði sig, þaðan gengum við út með tvenn 
verðlaun eitt fyrir yngsta „tablarann” á fundinum, sem 
þarf nú að skila til Lúxemborgar á næsta ári, og annað 
sem, satt best að segja, enginn man lengur fyrir hvað 
var. Það stendur samt vel í hillunni. 

Eftir fund fórum við á Banner lunch á fínum 
veitingastað og fengum okkur lax, með tilheyrandi, 
áframhaldandi, drykkju. Um kvöldið tók við gala-
kvöldverður þar sem allir duttu rækilega í það mikill 
matur, enn meiri drykkja, og RT-lagið, samið af 
íslenskum teiblara, sungið hástöfum við mikinn fögnuð. 
Þaðan lá leiðin á klúbb þar sem við héldum ótrauðir 
áfram fram á nótt, áður en við skiluðum okkur loks 
heim að sofa fyrir flug snemma um morguninn. 
Sunnudagsmorguninn var, eins og vænta mátti, 
geignvænlega erfiður en morgunmatur og labbitúr upp 
á lestastöð björguðu deginum, enda reyndist Uber 
með öllu ónothæft í Finnlandi. Á endanum náðum við 
samt öllu saman upp á flugvöll og lokuðum þessari 
stórkostlegu ferð í stæl fullir tilhlökkunar fyrir næstu 
ferð: Lúxemborg 2027.

ÞORGILS ÞORGILSSON | RT3/REYKJAVÍK

RT3 NÚMERAMÓT Í TAMPERE
Ferðasaga

Það verður að segjast að það hafi verið ævintýri fyrir 
okkur ungu teiblarana að fá að upplifa slíkan fund. 
Áhugaverðast var að sjá hversu nánir allir urðu á afar 
skömmum tíma. Tampere var einstaklega falleg borg 
og það var einstakt að fá að upplifa hana með nýjum 
og gömlum félögum sem maður var að kynnast, sér í 
lagi á fundi sem var jafn vel skipulagður og þessi. Við 
erum spenntir fyrir næsta fundi í Lúxemborg og  

mögulega fyrr. Að heyra ferðasögur annarra, sem 
oftast hljóma stórkostlega ýktar er eitt, en að upplifa 
þetta sjálfur er bara allt annað, og kemur þá í ljós að 
virðist mögulega frekar verið dregið úr sögum heldur 
en hitt. Það er allavega ljóst að eftir svona fund og 
kynni á erlenda starfinu þá verður maður fastur á því að 
fara aftur, sem allra fyrst. 

Hér skrifa ég í fyrsta sinn sem sitjandi varaforseti 
Round Table á Íslandi. Það að sitja í þeim stól og 
reyna að gera sér í hugarlund hvað maður vill 
áorka eða standa fyrir er ný áskorun. Það var mér 
samt ljóst nokkuð snemma hvar hjarta mitt sló 
varðandi embættið. 

Að skapa sterka tengingu við hreyfinguna 
innanlands og fulltrúaráðið var þar efst á blaði. Því 
þegar öllu er á botninn hvolft þá er ég kjörinn til 
að gegna embætti varaforseta og síðar forseta 
Round Table á Íslandi. Skyldur okkar gagnvart 
alþjóðahreyfingunni eru vissulega til staðar og þar 
leynast mörg ævintýrin. Þar myndast dýrmæt 
tengsl og vinátta eins og eðlilegt er milli 
samferðarmanna hringborðsins frá öllum 
heimshornum. Þetta er kokteill sem skemmtilegt 
er að hrærast í og minningar sem munu fylgja 
manni um ókomna tíð. 

En útlandablindan má ekki gera það að verkum að 
maður missi sjónar á því sem mikilvægast er, RTÍ. 
Þess vegna datt mér í hug sagan af bóndanum á 
Englandi í vestur Húnavatnssýslu þegar hann 
ákvað að húkka sér far heim af dansleik hér á 
árum áður. Tveir ungir menn að sunnan tóku hann 
upp í og hann bað þá að keyra sig heim á leið og 
vísaði þeim veginn. Þegar þeir spurðu hvaðan hann 
væri þá sagðist hann vera frá Englandi, þeir félagar 

voru furðu lostnir yfir íslensku kunnáttu þessa 
veraldarvana Breta í aftursætinu sem hallaði sér 
aftur í sætið og opnaði fleyginn og sagði við þá 
þessa fleygu setningu „strákar mínir það er víðar 
England en í Kaupmannahöfn“ og fékk sér sopa. 

Embættið er fjölbreytt og maður stígur niður fæti 
um víðan völl bæði innan og utan landsstjórnar. 
Það er skemmtileg áskorun að takast á við það að 
vera formaður Góðgerðarfélags RTÍ. 

Þar bý ég vel af reynslu minni sem siðameistari 
landsstjórnar og að hafa unnið með mörgum mjög 
reyndum mönnum innan okkar hreyfingar. Stjórn 
Góðgerðarfélagsins er ótrúlega vel mönnuð og þar 
innanborðs er mikil reynsla í bland við ferska 
hugsun yngri manna. Sem er að mínu mati mjög 
farsælt þegar snýr að Góðgerðarfélaginu.

Það er magnað að fylgjast með aflinu og andanum 
í hreyfingunni, klúbbar í sókn út um allt land og 
hróður hreyfingarinnar berst á áður óþekktum 
hraða. Notum þann meðbyr og njótum þess tíma 
sem okkur er gefinn.

YÍT

Gústaf Lilliendahl
Varaforseti Round Table Ísland

Hvenær varstu tekinn inn í klúbbinn þinn?: 
16/10/2023 

Fyrsti Fulltrúaráðsfundur: 
Október fundur húsavík 2. Vikum eftir að ég byrjaði í 
Round Table

Eftirminnilegasti Fulltrúaráðsfundur: 
Blönduós þegar að Rt-6 hélt Október fund

Fyrsti Erlendi viðburður: 
HYM on Ice í Noregi

Eftirminnilegasti Erlendi viðburður: 
HYM on Ice í Noregi

Hvað gerir þú?: 
Netsérfræðingur hjá Origo

Uppáhaldsmatur: 
Hamborgari

Uppáhaldsmynd eða þáttasería: 
Dungeon Crawler Carl

Fyrsta starf: 
Kassastarfsmaður í Nóatúni

Óvenjulegasta starfið: 
Dreifa grasi í Bláfjöllum

Hvað viltu fá út úr þessu embætti í landsstjórn? 
Koma tæknimálum landsstjórnar á hreint svo það séu 
engin fleiri biluð hdmi tengi.

Hvaða ráð myndir þú gefa nýjum mönnum í 
klúbbnum? Ekki bíða með að taka þátt, farðu bara 
beint í djúpu laugina.

GUÐJÓN ÞÓR ÞÓRSSON
TÆKNISTJÓRI RTÍ
RT6/REYKJAVÍK

DART OPEN RT11
 7. NÓVEMBER 2026 

NEAR MEETING
 15. OKTÓBER 2026 

HROSSAKJÖT RT14
 16. JANÚAR 2026

SKÖTULÍKI RT2
 12. DESEMBER 2026

WORLD MEETING RTI 
 15.–19. SEPTEMBER 2027
 YORK, BRETLANDI
 RTIWM.ORG

HALF-YEAR MEETING RTI
 18.-21. FEBRÚAR
WINTERHUR, SVISS
 RTIHYM2027.CH

